
KUALA LUMPUR: Daripada di-
jadikan sebagai jentera untuk
membangunkan ekonomi nega-
ra bagi kepentingan rakyat Ma-
laysia, SRC International Sdn.
Bhd. telah menjadi ‘mangsa’
penipuan berskala besar yang
direncana oleh bekas Perdana
Menteri, Datuk Seri Najib Razak.

“Penubuhan SRC Interna-
tional adalah bertujuan ‘untuk
menjadi tonggak jangka masa
panjang pembangunan ekono-
mi yang mampan oleh Malaysia
untuk Rakyat’. Itu merupakan
ayat yang diucapkan sendiri
oleh defendan pertama, Datuk
Seri Najib Razak, bekas Perdana
Menteri kita.

“(Bagaimanapun), SRC Inter-
national telah menjadi jentera
buat defendan pertama untuk
memanipulasi  bagi  menda-
patkan RM4 Dbilion daripada
Kumpulan = Wang  Persaraan
(Diperbadankan) (KWAP), dana
pencen untuk penjawat awam
negara untuk mengkayakan di-
rinya sebanyak AS$120 juta.

“Dalam proses (mengkayakan
diri), beliau telah menyebabkan
kerugian kepada SRC Interna-
tional dan rakyat terutamanya,
sebanyak AS$1.18 bilion. Keru-
gian yang masih lagi bertambah
dan berterusan,” kata peguam
Lim Chee Wee.

Peguam yang mewakili SRC
International berkata demikian
ketika membacakan  pernya-
taan pembukaannya dalam kes
tuntutan saman dikemukakan
syarikat itu terhadap Najib se-
laku defendan pertama.

Dalam  tuntutan tersebut,
enam bekas pengarah syarikat

itu turut dinamakan sebagai
pihak ketiga. Sebelum ini, SRC
menggugurkan enam individu
berkenaan dalam saman itu dan
hanya mengekalkan Najib seba-
gai defendan.

Enam individu itu ialah Da-
tuk Suboh Md Yassin, Nik Faisal
Ariff Kamil, Datuk Mohammed
Azhar Osman Khairuddin, Da-
tuk Shahrol Azral Ibrahim Hal-
mi, Tan Sri Ismee Ismail dan Da-
tuk Che Abdullah @ Rashidi Che
Omar, dan empat bekas penga-
rahnya yang bermula hari ini.

Perbicaraan tersebut dide-
ngar oleh Hakim Datuk Ahmad
Fairuz Zainol Abidin.

Selain itu, Chee Wee berka-
ta, kronologi kejadian dan do-
kumen  akan  menunjukkan
bagaimana Najib menyalah-
gunakan peranannya sebagai
Perdana Menteri dan Menteri
Kewangan untuk meneruskan
dan mempercepatkan kelulusan
yang diperlukan untuk pinja-
man yang kemudiannya diberi-
kan oleh KWAP.

Katanya, Najib mempunyai

kuasa tertinggi ke atas SRC,
akhirnya menyebabkan kemu-
daratan kepada syarikat yang
ditubuhkan dengan mengambil
kira kepentingan awam.

“Defendan pertama (Najib)
merupakan minda yang menga-
rahkan segalanya di SRC Inter-
national dan mengawal segala
tindakan SRC International. Be-
liau terlibat secara sistematik
dalam urusan SRC International
walaupun  tidak  mempunyai
locus (kuasa) wuntuk berbuat
demikian," katanya.

Peguam itu turut menya-
takan, orang ramai menaruh ke-
percayaan kepada mereka yang
memegang jawatan awam un-
tuk tidak menyalahgunakannya
kuasa yang diberikan atau bersi-
kap acuh tak acuh terhadap had
kuasa awam itu, dengan peng-
etahuan penuh bahawa cara
mereka bertindak boleh mem-
bahayakan institusi yang mere-
ka bersumpah untuk lindungi.

“Pelaburan ini akhirnya ada-
lah untuk rakyat, dengan jang-
kaan mereka yang berkuasa
akan Dbertindak dengan niat
baik bagi manfaat orang ramai.
Mereka yang berkuasa mempu-
nyai kewajipan untuk bertindak
semata-mata untuk kebaikan
rakyat iaitu sebagai penjaga
‘tabung’ negara,”ujar Chee Wee.

Tambahnya, Najib mempun-
yai kuasa tertinggi ke atas SRC
akhirnya menyebabkan kemu-
daratan kepada syarikat yang
ditubuhkan dan penyalahgu-
naan kuasa ini akhirnya mem-
bawa kepada pelbagai kuasa
tindakan dan tuntutan terhadap
Najib.

Pada 7 Mei 2021, SRC Interna-
tional di bawah pengurusan ba-
haru memulakan tindakan pe-

rundangan terhadap Najib dan
beberapa bekas pengarahnya
iaitu Datuk Suboh Md Yassin,
Datuk Mohammed Azhar Os-
man Khairuddin, Nik Faisal Ariff
Kamil dan Datuk Che Abdullah
@ Rashidi Che Omar.

SRC International yang juga
anak syarikat 1Malaysia De-
velopment Berhad (1MDB) se-
laku plaintif, dalam writ saman
mendakwa kesemua defendan
bersubahat dan melakukan pe-
cah amanah. Najib turut didak-
wa menyalahgunakan kuasa-
nya dan memperoleh ganjaran
peribadi daripada dana SRC se-
lain menyeleweng dana itu.

SRC International memo-
hon deklarasi bahawa semua
defendan adalah bertanggung-
jawab untuk membayar keru-
gian dana pelaburan itu akibat
penggunaan jumlah pinjaman
terbabit, selain menuntut ganti
rugi am, ganti rugi teladan, ganti
rugi tambahan, faedah, kos dan
relief lain yang difikirkan sesuai
oleh mahkamah.

Pada 28 Julai 2020, Najib di-
dapati bersalah oleh Mahkamah
Tinggi dan dihukum penjara 12
tahun serta denda RM=210 juta
terhadap  tujuh  pertuduhan
membabitkan pecah amanah
jenayah, pengubahan  wang
haram dan menyalahgunakan
kuasa RM42 juta dana SRC In-
ternational.

Keputusan itu  dikekalkan
Mahkamah Rayuan pada 8 Di-
sember 2021, dan Mahkamah
Persekutuan pada 23 Ogos 2022.

Mahkamah Persekutuan
pada 31 Mac tahun lalu, dalam
keputusan majoriti 4-1 meno-
lak permohonan Najib untuk
menyemak semula sabitan dan
hukuman berkenaan.


mailto:utusannews@mediamulia.com.my

